SI LENNY BUTANDING

Kwento at guhit ni

Erica Choaty



Maraming butanding ang nakatira sa dagat ng Donsol.
May mga maliliit, at meron ding malalaki.



“Anak, “wag kang malikot.”
Sabi ng Ina niyang si Mia.

“Hindi kita kayang bantayan lagi.
Kailangan ko ring mag hanap ng kakainin natin.”

Isip naman ni Lenny,”Kaya ko naman mag-isa, eh

at patuloy siyang naglaro sa laot.



Isang araw, habang lumalangoy ang mag-inang butanding,

“Inay! Alis ka diyan!”

At nakita ni Lenny na sinakop

ng malaking alimpuyo ang kanyang Inay.



Hinanap ni Lenny ang kanyang Ina.

“Hindi ko yata kayang mag-isa,” isip ni Lenny sa sarili.

Ngayon niya naintindihan ang kaba na nararamdaman ng

kanyang Ina pag siya ay nawawala.



Umiyak si Lenny hanggang sa narinig niya ang

boses ng kanyang Inay.



Tumakbo si Lenny kay Inay.
“Hindi na po ako magiging malikot.Magiging mabait na ako.

“Wag mo lang ako iwanan uli!” Niyakap siya ni Inay.

